
Lövvämi ütenkuun järgmädse Uma Pido sõnomi!
Neläs võrokeeline laulu- ja rahvapido Uma Pido tulõ 2016. 
aastaga keväjä Põlvan Indsikurmun. Uma Pido taht kõnõlda 
tuust, miä om võrokõisilõ tähtsä! Tuuperäst küsütäs inne 
kõrraldama nakkamist inemiisi arvamist. 

Talgo’, talgo’! Oodami ildampa 28. veebruaris 2014 häid 
mõttit neländä Uma Pido sõnomi kottalõ. 
Nuu’ võissi anda’ vastust ütele vai mitmõlõ säändsist 
küsümüisist:

Määne võinu olla’ IV Uma Pido sõnnom / idee / - 
sälgruuds / teema / sümbol?
Määndse’ omma’ jutu’ / laulu’ / legendi’ / inemise’ / - 
sündmüse’ / märgi’, midä piässi pidol nätä’ olõma?
Miä pututas täämbädsel pääväl inemiisi süänd? Miä - 
om parhilla mu jaos tähtsä?

Tego om mõttidõ korjamisõ talgoga. Saadõt mõttist ots pido 
toimkund vällä nuu’, miä tulõvadsõ pido kõnõlõma pandva’. 
Toimkund ja pido lavastaja võiva’ pruuki mitmit mõttit kuun vai 
mõnt jako mõttõst eräle. Pruugit mõttidõ välläkäüjä’ saava’ 
avvuhinnas kutsõ IV Uma Pidolõ ja nimmatas är’ kavavihun.

Talgo tulõmusõ’ kuulutadas vällä timahavadsõ imäkeelepäävä 
(14. märts 2014) aigu. Kõiki osaliisi tennätäs.

Uma’ mõttõ’ pallõmi saata e-aadrõsi triinu.ojar@wi.ee pääle 
vai postiga Uma Pido toimkunnalõ Tartu 48, 65609 Võro.

Uma Pido toimkund. Teedüs tel 53322153


